
        
            
                
            
        

    
	ЗАЙЛШГҮЙ ШИЙТГЭЛ – 19

	“УЛСЫН ХЭВЛЭЛИЙН ГАЗАР” Улаанбаатар хотноо 1978 онд эрхлэн хэвлүүлсэн номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ВИКТОР МИХАЙЛОВ

	 

	ХАРИУ ШИЙТГЭЛ

	 

	Дайсны цэрэг байрлаж байсан тэр талд баян хуур хөгжмийн дуу хангинасаар байв. Эргэн тойрон нам гүм, хүйтэн байсан тэр үдэш, баян хуур хөгжмийн тод танил ая бүслэгдсэн хотын цэрэг бид бүхний хувьд фашистын мин дэлбэрэх улиг дуунаас ч илүү зэвүүн сонстож билээ. 

	«Манайхны хүн» тоглож байгаа нь илт байв. «Тэр тэнд юу хийж ч байгаа бол?» гэдэг асууалт хүн бүхний сэтгэл санааг зовоож байтал яг л түүнд хариулж байгаа шиг «Тэр муу шаар тэнд юу хийж чадах юм бэ? Фашистуудыг л долигонож байгаа биз...» хэмээн хэн нэгэн хүн үнэхээр үзэн ядсан байдалтайгаар хэлэв. 

	Удсан ч үгүй бүслэлт тас цохигдож дараа нь Ленинградын хэрмээс цааш явж байх замд бидэнтэй тааралдсан эрэгтэй, эмэгтэй хүмүүс хөдөө нутаг, тосгон, хотуудад биднийг зогсоож залхаан цээрлүүлэгчдийн балмад үйл явдлын тухай ярихад дотор хүйт оргих шиг болж байсан юм. Тийм ээ, үнэхээр аягүй байсан. Хүн дүүжилж байсан мод газар сайгүй тааралдаж, хүүр дүүрсэн нүх энд тэндгүй харагдаж байж билээ. Энэ бүх явдлаас хойш хорин тав гаруй жил өнгөрсний дараа, Ленинградын цэргийн тойргийн цэргийн шүүхийн хурлын танхимд бас нэг уулзалт болсныг санаж байна. 

	Шүүхийн тогтоолыг уншиж танилцуулав. Хэрэгтний гав гинж нь гялалзаж байлаа. 

	— Ойлгомжтой биз дээ? Та нарт буудан алах шийтгэл оногдуулж байна гэж шүүхийн хурлын дарга, хууль цаазын хурандаа Н. А. Лычагин хэрэгтэн Морозов, Ляпченко нараас нэг бүрчлэн асуугаад дараа нь давж заалдах журмын тухай тэдэнд тайлбарлаж өглөө. Угаасаа болхи, тэгээд одоо бүр бөгцийж туйлдсан Морозов амандаа нэг юм бүвтнэх шиг болж нийт хүмүүс рүү хааяа нэг хялсхийн харж байгаа нь зэрлэг араатан торонд хоригдон уурлаж байгаа мэт харагдлаа. Харин хулчийсан муу амьтан Ляпченко нь сонстом дуугаар «Баярлалаа» гэж хэлмэр болов. 

	Фашист түрэмгийллийн үеийнх шиг тийм эрх мэдэл одоо тэдэнд бол тэд чухам яах байсан бол оо?

	Тарчилган тамлаж алсан бүх хүмүүсийнхээ төрөл садан, ойр дотнын улсыг, зэрлэг араатан лугаа адил тэдний үнэн дүрийг илчилж өгсөн цэргийн шүүхийн энэ хуралдааны нээлтэд оролцож байгаа хүн бүрийг харгислан хэрцгийлж улмаар тэднийг, Ленинград мужийн Курск тосгонд оршин суугч Тимофей Дмитриевыг Сусанины жишээгээр фашистын залхаан цээрлүүлэгчдэд партизануудыг зааж өгөхийн оронд гаталшгүй битүү намаг дундуур тэнүүллээ гэж нуруун дээр нь таван хошуу сийлж дараа нь дүүжлэн алж байсан шигээ болгох байсан болов уу, эсвэл хамтралчин эмэгтэй М. Актияненг залхаан цээрлүүлэгчид Ляда тосгонд хэрцгийлэн харгисалж байсан шиг хүзүүгээр нь оосорлож бахаа хангахын тулд дүүжлүүрийнхээ олсыг нэгэн үе чангалж, нэгэн үе хариулж байх байсан юм болов уу, (тэр үед «партизанууд хаана байна?» гэж германчуудын хашхиран асуухад тариачин эмэгтэй дуугараагүй юм) аль эсвэл залуу бүсгүй Зина залхаан цээрлүүлэгчдийг өөрсдийнхнийгөө гэж андууран «Миний сүйт эр бас л партизанууд дээр байгаа шүү дээ» гэж итгэсэн байдлаар шивгэнэлээ гэж Зина Александровна болон түүний эцэг эхийг ойд аваачиж буудсан шигээ алах байсан юм болов уу?

	Хашлага дотор Строганов, Самаренков, Виноградов гэгч гурван амьтан бас бөвгөнөж байв. Тэдний ичих нүүргүй хомхой сэтгэл санаа бас л зөвлөлтийн хүмүүсийн цусыг асгаруулж байсан юм. Тэднийг 15 жилээр хорьж хатуу дэглэмд байлгах шийтгэл оногдууллаа. 

	Цэргийн шүүх таслах газар гурван сарын туршид энэ гэмт хэргийн эцэс төгсгөлгүй ээдрээг гарган тодруулжээ. Аюултайгаас гадна, эмх замбараагүй юм шиг санагддаг байсан энэ олон үйл явдлууд нь тусгай зохион байгуулалттай байсан байна. Эдгээр урвагчид тагнан турхирах явдлыг өөрсдийнхөө «ажлын» гол арга хэлбэр болгон хэрэглэхэд хүрч байжээ. Тэд партизаны маягаар сахал тавих, зөвлөлтийн хилчний малгай, усан цэргийн цамц өмсөж явах зэргээр янз бүрээр хувирдаг байжээ. 

	Энэ бүхнийгээ тэд гарцаагүй баримтуудтай тулгарсны эцэст л хүлээж байсан юм. Шүүх таслах газар баримт бүрийг маш нарийн шалган үзжээ. Чин үнэний ялалт шиг ийм шударга бөгөөд нээлттэй шүүх ажиллагааны тухай манай Красносель, Гатчинийн явган цэргийн 291-р дивизийн байлдагчид бүслэлтийн маш хүнд цаг үе, «Баруун тийш, урагшаа» гэдэг уриа цуурайтаж байсан тэр өдрүүдэд ярилцдаг байсныг би санаж байна. Энэ таван урвагч этгээд ёстой л зэрлэг араатан шиг авирлаж байсан тэр газар нутгийг манай дивиз чөлөөлсөн юм. 

	Ийнхүү 25 жилийн дараа... Өнгөрсөн дайнд фашизмаас чөлөөлөгдөж байх үеийн баяр баясгалан, тэр дайны аюул гамшгийн аль алиныг амсаж үзээгүй шинэ үеийнхэн манай амьдралтай угтан золголоо. «Иргэд ээ! Гудамжны энэ талд их бууны буудлагын үед маш аюултай» гэсэн анхааруулах бичгийг Ленинградчууд хананд нь дурсгал болгон үлдээсэн Невийн өргөн гудамж дахь тэр нэгэн байшингаас төдий л холгүй оршиж байсан ерөнхий штабын газрын гулдан хаалганы доорх талбайд шүүх таслах газрын хурал болсон юм. 

	Би Невийн өргөн уудам талбайд гарч ирлээ. Тайван цагийн ажил, үйлсдээ хүмүүс яарна. Охид хөвгүүд бөөгнөрөн зогсоцгоон санаа амарлингуй инээцгээж ямар нэг юмны тухай маргалдаж байв. Энэ хөгжилтэй сайхан залуучууд бол Баруун Берлин дэх зөвлөлтийн дайчдын хөшөөний дэргэд фашистуудтай тулалдаж байгаад шархадсан зөвлөлтийн цэрэг Иван Шербакийн чацуутан хүмүүс байна даа гэж би бодож явлаа. Дэлхийд болж байгаа юм бүхэн надад шүүхийн хурал дээр яригдсан тэр үйл явдлыг өөрийн эрхгүй дахин санагдуулах шиг болдог юм. Өнгөрсөн дайны уршгаар хүмүүсийн зүрх сэтгэлд үлдсэн тэр шарх арилаагүй байхад гай гамшиг таригч хар хүчнийхэн Нюрнбергийн шүүх ажиллагааны хатуу шийтгэлийг санаж явах ёстой байхад дэлхий яагаад ийм тайван биш, сэтгэл түгшүүлсэн байдалтай байгаа юм бэ?

	Залхаан цээрлүүлэгчдийн хэргийг Ленинград таслан шүүж байхад алс тэртээ Ньо-Йорк хотноо Нэгдсэн Үндэстний Байгууллагын Ерөнхий Ассамблейн гуравдугаар хороонд хүнлэг ёсны эсрэг гэмт хэрэг үйлдсэн этгээдийг яллан шийтгэх тухай маргаан явагдаж байсан юм. Энэ асуудлын талаар тусгай тогтоол гарсан ба түүний үг үсэг нь хатуу чанга, залхаан цээрлүүлэх шударга ёсны сүлд дуулал болсон юм. 

	Тогтоолд хүнлэг ёсны эсрэг гэмт хэрэг үйлдсэн этгээдүүд буюу хэрэгтнүүдийг баривчлан авч гэмт хэрэгт өртөгдсөн орнуудад шилжүүлэн өгөхийг бүх улс орнуудад уриалсан юм. Олон тооны цэргийн гэмт хэрэгтэн болон бусад этгээдүүд зарим улс оронд хоргодон бүгж, тэдний дэмжлэг туслалцааг авч байгаа тухай тогтоолд дурдсан байлаа. Тогтоолд, түрэмгий дайн, арьс өнгөөр ялгаварлах бодлого, апартеид болон колонийн бодлогын уршгаар тухайн үед өдөөгдсөн цэрэг дайны ялт ажиллагаа хүн төрөлхтний эсрэг гэмт хэргийг эрс шүүмжилсэн байна. Тийм гэмт хэрэгт холбогдох этгээдүүдийг нэн даруй баривчлан авч шүүхэд шилжүүлэхийг уг асуудалд хамрагдах бүх улс оронд уриалсан юм. 

	Энэ асуудлыг хэн ч эсэргүүцмээргүй санагддаг байсан юм. Харамсалтай нь уг тогтоолыг цөм нэгэн дуугаар баталсангүй. 47 улс баталж, 41 улс түдгэлзэж, АНУ, Англи, Португалийн төлөөлөгчид эсэргүүцсэн байна. 

	«Муу нуухаар сайн илчил» гэдэг зүйр үг бий. Хэн яагаад эсэргүүцсэн бэ? гэдэг нь ч тодорхой боллоо. Энэтхэг хятадын хойгт түрэмгий дайн явуулж, Мозамбик, Ангол, Гвинейн (Бисау) ард түмний үндэсний чөлөөлөх хөдөлгөөнийг зэвсгийн хүчээр дарахыг эрмэлзэгчид эсэргүүцсэн байна. Ийм булай хэрэг явдлыг үйлдэх бузар сэтгэл санаа өмнөд Вьетнамын Сонгми хүй нэгдлийн энгийн номхон оршин суугчдыг хүйс тэмтрэн хядаж байсан америкийн дэслэгч У. Колли шиг тийм алуурчин, ялт хэргийг фашистын яргачид шиг улайран гүйцэтгэдэг тийм этгээдүүдэд л хэрэгтэй байжээ. 

	Ленинградад яллагдсан энэ тав бол яг тийм амьтад байсан юм. Дайнд олзлогдогсдын эгнээнээс гарч урван тэрслэх анхны алхмаа хийсэн эдгээр хүний оронцгууд фашистуудын бодол санаа үйл ажиллагааг тун сүрхий өвлөн авсан байлаа. Түүгээр урвагч этгээд гитлерийн германы аллага хядлагын аппаратын салшгүй хэсэг нь болж байжээ. Фашистуудын аллага хядлага төрийн хэмжээнд шийдэгддэг нарийн үйл явуулгын хэмжээнд хүртлээ дэвшигдэж байжээ гэдгийг шүүх ажиллагааны материалууд дахин нотолсоор байлаа. Урвагчдын элсэн орсон тэр отряд ГФП-520 буюу гехайме фельдполицай үгчилбэл тал нутгийн цагдаагийн нууц газар хэмээн нэрлэгдэж байжээ. Тэр отряд ар талд тухайлбал Ленинградад ойртон ирж байсан гитлерийн 18-р армийн бүрэлдэхүүнд ажиллаж байгаад германы цэргийн сөрөх тагнуулын газар болон өргөжсөн байна. Ямар ч гэм буруугүй олон зуун хүмүүс тэр отрядын золиос болсон ажээ. 

	Урвагчдад чухам хэн ийнхүү бялдуучлан үйлчлэв? Хэний тушаалыг биелүүлж байв? Тэдний хуучин эздийн нүүр царай ямар байв? Энэ бол ерөнхийдөө л гитлерийн зандалчны дүр байсан юм. Доод арьстан, «Ямар ч хүн биш» гэж байдаг учраас доод арьстны хувьд хүний эрхийн тухай, хүний тухай ямар нэг ойлголт байж болохгүй гэдэг фашистын үзэл санаатай дүрийг бий болгосон юм. 

	Гитлерийн зандалчид бид «аугаа их үзэл санаа», «аугаа их хувь тавилан»-гийнхаа төлөө ажиллаж байгаа хүмүүс гэж тунхаглах тун дуртай. Тэдний бүх юм, тухайлбал хүнийг яаж буудан алах, алагдсан хүний хувцсыг хэдийд тайлах, хааш нь аваачих зэрэг асуудал, фашист «орднунг»-ийн дагуу хийгддэг. Энэ таван урвагч этгээд болон тэдний эзэд ажлынхаа мөрдлөг болгон хэрэглэж байсан «орднунг» гэгчийн нэгэн баримт бичгийг уншиж үзэхэд дайны дараах жилүүдэд очиж байсан Бухенвальд над санагдсан юм. 

	Тэнд эсэсчүүд золиос болгох гэж байгаа хүнийхээ ар дагз руу буудахад зориулсан тусгай нүх, хүн шатаах бүрэн механикжсан зуух зэрэг бүх зүйлээ тун ёсорхуу хийсэн байж билээ. 

	Гэхдээ үхлийн энэ машин техникийг үлгэрийн хар хүчээр бүтээж ажиллуулсан хэрэг огт биш, тэдгээр нь нэр овог бүхий тодорхой эзэдтэй байсан юм. 

	Залхаан цээрлүүлэгчдийн хуучин эздийн нэг, СС-ийн Штурмбанфюрер асан Эгон фон Вакербарт гитлерийн 18-р армийн штабын (1—Ц) (абвер) хэлтсийг толгойлж байсан юм. Энэ хэлтэст залхаан цээрлүүлэх отряд захирагддаг байлаа. 

	Вакербарт алах тогтоолд өөрөө гарын үсэг зурдаг байсан. Түүний «бодол», захирамжийн дагуу өдөөн турхирах ажиллагаа өргөн зохиогдож байжээ. Түүний орлогч Б. Мейснер арван дөрвөн удаагийн залхаан цээрлүүлэх ажиллагаа болон тал нутгийн цагдаагийн нууц газрыг удирдаж байжээ. Тэрээр өөрөө залхаан цээрлүүлэх ажиллагаанд оролцож «Үхсэн амьтдаас бүү ай» гэж ойр хавийнхаа хүмүүсийг сургадаг байжээ. Ахмад Франц Шлехтицкий бол Мейснерийн гар хөл бологчийн нэг юм. Тэрээр аллага таллага явуулахад заавал өөрөө хамт явж байх нь чухал гэж зөвлөдөг байжээ. Цагдаагийн газрын комиссар ахмад Губерт Рейхе, ялангуяа шнапс архи ууж «гуйвсныхаа» дараахан хүн буудаж алах тун дуртай байсан. 

	Энэ бүх үйл ажиллагааны нарийн жижиг зүйл болгоныг тоочин бодож Краснодар, Харьков, Псков болон бусад хотуудад фащистуудын гэмт хэрэгтнүүдийг яллан шийтгэсэн шүүх ажиллагааны тухай санахад энэ цуст нийгмийнхэн тусгай ёс журам нэг маягийн зохион байгуулалттай байжээ гэдэг сэтгэгдэлд дахин хүргэдэг байлаа. 

	Хэрэгтний ширээнд одоохондоо байхгүй байгаа гэмт этгээдүүдийн бузар булай үйл ажиллагааны тухай материалыг Ленинградын сэтгүүлчдэд танилцуулсан. Танилцсан материалаас зарим зүйлийг жишээ болгон дурдъя. Евгения Андреевна гэгч этгээд фашистын орчин нөхцөлд онцгой зохицжээ. Тэрээр Ленинградын ойролцоох «эзэмшил газраа» хэсэгчлэн хувааж тэнд өөрийн тагнуулуудыг ажиллуулж «мэдээ» нарийвчлан цуглуулдаг байсан ба түүний бүртгэлд орсон хүний хувь заяа тун золгүйгээр шийдэгддэг байжээ. Вакербарт түүнийг магтан сайшаадаг байсан нь жирийн нэг хэрэг огт биш байсан.

	Е. Виноградов хэрэгтний ширээнд аль эрт суух ёстой хүний нэг юм. Хэн гэгч вэ? Түүний урван тэрслэгч мэдүүлгийн уршгаар болсон нэгэн үйл явдлыг авч үзье. 

	Залхаан цээрлүүлэгчид, фашистуудын эрх ашгийн тулд алба хаахаас татгалзсан нэгэн хүнийг баривчлахаар ирцгээжээ. Тэд байшинд нь орцгоолоо. Цаад хүн нь унтаж байгаа бололтой байв. Түүнд ойртон очтол тэрээр гар буу гарган дайсны хоёр хүнийг буудаж шархдуулаад өөрөө дайснаас зугтаж нуугджээ. Тэдний гэрт таван эмэгтэй, түүний дотор зугтаж нуугдсан тэр хүний ээж, болзоот бүсгүй хоёр үлджээ. Залхаан цээрлүүлэгчид хорсон уурлахдаа эдгээр хөөрхий эмэгтэйчүүдийг гэрээс хөөн гаргаж Радовель тосгоны захад аваачаад,

	— Хэн эднийг буудахыг хүсэж байна вэ? гэж орилж бархирч байгаа эмэгтэйчүүд рүү толгойгоо дохин харуулын дарга асуухад "Би..." гэж Виноградов гарч иржээ. «Бууд!» гэсэн тушаал өгөгдөхөд автомат бууны ээлжит дуу гарч сэтгэл санааг шаналгасан шуугиан намджээ... Алуурчин Виноградов мөрөө нууж амжжээ. Түүний овог нэрийг Евгений Сергеевич гэдэг. 1923 онд төрсөн, дайны өмнө Ленинградад амьдарч, дуурь бүжгийн академийн театрт засал чимэглэлийн дагалднаар ажиллаж байсан. Герман хэл мэддэг. Радио засварын мэдлэгтэй. Би түүний зургийг үзсэн. Намхан нуруутай, буржгар хар үстэй. Одоо манай нутгийн хаа нэгэн газар нуугдчихсан байж ч болох шүү дээ? Энэ таван гэмт хэрэгтнийг баривчлан авахын тулд тэднийг тус орны бараг өнцөг булан бүрд хайж байсан юм шүү. И. Морозов, К. Виноградов нар Краснодар, А. Ляпченко Донецийн мужид, К. Самаренков Ивановт амьдарч байснаас гадна А. Строганов олон жил ХБНГУ-д, дараа нь Австрид нуугдаж байсан. Тэрээр өөрийнхөө цуст үйл явдлын мөрийг арилган нууж чадна гэж итгэж эргэж нутагтаа ирээд Армавирт баривчлагдсан юм. Е. Виноградов бараг дайн дуусах үеэр Власовын арми гэгчид алба хааж байгаад дараа нь сураг чимээгүй болчихсон юм. Андреевна Евгения Петровна мөн иймэрхүү байдлаар тэр үед алга болсон. 

	ГФП—520-д хар нүгэл үйлдэж байсан фашистын гар хөл бологч олон этгээдийг даян дэлхий сайн мэдэж байгаа бөгөөд Зөвлөлтийн хэвлэл, шүүх ажиллагааны тухай тайлан материалдаа тэдний нэр овог хаягийг мэдээлж байсан юм. Жишээ нь Зөвлөлтийн эх орончдын цусыг асгаруулсныхаа шан хөлсөнд фашистын одон медалиар шагнагдсан отрядын дарга асан Иван Полыгалин одоо Канад, Монреалд амьдарч, Орлов гэдэг хуурамч нэр хэрэглэн үнэт эдлэлийн «Кент» дэлгүүрийн эзнээр ажиллаж байна. 

	— Эх орноосоо урвагчдын олон фашист эзэд чөлөөтэй зугаалсаар байна. Эгон фон Вакербарт Штутгартэд (ХБНГУ) өмгөөлөгчийн товчоо гэгчийг нээн ажиллаж байна. Тэрээр одоо Гегельштрасс гудамжны 22-р байшинд амьдарч байгаа ба түүний туслах Борис Мейснер Кёльне хотноо Буденгасс гудамжны 1-р байшинд суурьшиж «Зөвлөлтийг судлах» бүлгэм гэгчийн ажиллагаанд идэвхтэй оролцож байна. Тэднийг шүүхэд шилжүүлэх явдал бол хар хүчнийхэнд өгөх шинэ цохилт юм. 

	Дэвшилт хүн төрөлхтний энэ шударга шаардлагыг дээрх таван урвагчийг яллан шийтгэсний дараах өдөр батлагдсан НҮБ-ын Ерөнхий Ассамблейн тогтоол шийдвэрүүдэд бататгасан юм. Ийм тохиолдол нь шүүхийн энэхүү тогтоол шийдвэрийг сонсож байсан миний хувьд тэмдэглэлт үйл явдал юм. 

	Энэхүү тогтоол бол цаг үеэ олсон чухал арга хэмжээ гэдгийг зөвлөлтийн төлөөлөгч хэлсэн үгэндээ заан тэмдэглээд цааш ярихдаа энэхүү тогтоол нь цэргийн болон хүнлэг ёсны эсрэг гэмт хэргийг нэхэмжлэн хэлэлцэхэд өнгөрсөн хугацааг хэрэгсэхгүй байх тухай олон улсын конвенцын чухал заалтад нэмэлт хүч боллоо гэдгийг онцлон тэмдэглэж байсан юм. Цаг хугацаа, хорьдугаар зууны найм дахь арван жилийн хуанлийн хуудсыг сөхлөө. 

	 

	«Сайн, санаат хүмүүс ээ! Хар хүчинд боломж бүү олгогтун!» гэж цаг ямагт сургаж, уриалж, шаардаж байна.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: бичвэр, дэлгэцийн зураг, компьютер-г агуулсан зураг

Автоматаар үүсгэсэн тайлбар]

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

